
Sekolim-panjakana any Bezezika, mianatra amin’ny
tany ireo mpianatry ny CEG.

Analamahitsy Tanàna

nipitika lavidavitra ny zazavavikely voadonan’ny fiara mafy

Nitrangana lozam-piara-
kodia ny tovovavy 3
mbola kely taona ny ala-
hady maraina teo teny
Analamahitsy Tanàna,
manoloana ny sekoly
EPP iny, raha nandeha
hiampita teo amin'ny fari-
tra fiampitana mazava,
mamonjy ny fiangonana
Fjkm teo akaiky teo, saika
hamonjy fotoam-bavaka
miditra amin' ny 6ora sy
sasany maraina. Taitra ny
manodidina nahita fiara
nandeha mafy nentina ve-
hivavy mbola tanora
taona, nandona azy ireo,

ka ny iray zaza 5taona, ni-
pitika lavidavitra sady
voadona teo amin'ny lo-
hany, niakatra ny voama-
sony, novonjen'ny rehetra
nentina tao amin’ny Hopi-
tal Imaho/Analamahitsy
vao nalefa Hjra. Ireo 2
hafa tafapetraka teo
amin'ny faritra fiampitana,
nivadi-po, ka elaela vao
nilaza fa zaza kamboty
hono izy ireo, mpikam-
bana amin'ny VSMAM/se-
hatra fitaizana zaza tsy
misy mpiahy, ka noje-
ren'ny mpivavaka sy ny
fokonolona teo amin'ny

manodidina. Tsorina fa
nandeha mafy io fiara
Honda 9743 TBP io, ka
nidona ihany koa teo
amin'ny poteau Jirama
vao tafajanona rehefa tsy
voaaron 'ny hisatra lava-
reny izay nataony, ka na-
naitra ny olon-drehetra.
Tonga dia naka andraiki-
tra ny Polisy teo akaiky
teo, ary ny mpanao ga-
zety naka sary teo koa
nefa nahazo tabataba ta-
min'ny tompon'ny fiara,
tsy mila alaina sary ny nu-
mero hono, fa tsy manan-
jo amin'izany, efa naseho

azy ny karatra sy badge
teo akaikin'ny Polisy, ny
rehetra koa nivazavaza
taminy fa zo sy lalàna
izany tompoko, mandra-
pahatongan'ny BAC/Po-
lisy nanao constat teo, ary
nalan'ireo tompon'ny fiara
maika be ny numero teo
aloha sy aoriana, nafe-
nina raha ny fahitana azy.
Hita fa tsy matotra amin'
ny familiana fiarakodia
ilay nandona, ka naha-
tonga ireo rehetra izay
nahita niteny mafy azy
ireo mihitsy aza. 

Beharo 

M
ahakasika ny fifi-
dianana sy ny
voka-pifidianana,

tamin’ny fifidianana am-
boletra natao teto amint-
sika ny 16 novambra lasa
teo, misy mandrahona
amin’izao fotoana, ireo
mpanara-maso ny fifidia-
nana avy amin’ny fiaraha-
monim-pirenena Safidy.
Araka ny fanambarana
nataon’izy ireo :’’iharan'ny
fandrahonana ireo mpa-
naramaso Safidy eran’ny
faritra, ka amin'ny ala-
lan'ny antso an-tariby no

anaovan’ireo mpandra-
hona an’izany. Na nia-
loha, na nandritra ny
fididianana, eny na hatra-

min'ny fikirakirana ny
voka-pifidianana tany
amin'ny SRMV aza dia
mandeha foana ny fan-

drahonana ireo olon’ny
Safidy ireo. Ny mpanara-
maso avy amin’ny Safidy,
no mpanara-maso ny fifi-
diana na anisan’ny nipari-
taka be indrindra ma-
nerana ny Nosy, ka ma-
hafantatra tsara ny olana,
sy ny hosoka ary ny tsy
fanarahan-dalàna maro
tamin’iny fifidianana filo-
hampirenena farany teo
iny, ka misy matahotra sy
voatohintohina any, ma-
hatonga izao fandraho-
nana miainga any izao.

Niaina

CEG Bezezika faritra Menabe

Mampalahelo fa mianatra amin’ny tany ireo mpianatra

Mampalahelo fa mipetraka mianatra amin’ny tany ireo
mpianatra amin’ ny CEG any Bezezika faritra Menabe.
Tranompokonolona tsy misy varavarana zara raha mitafo
sady tsy misy dablio, no ianaran'ny mpianatra, misy trano
efitra roa mba nomen'ny fanjakana saingy tsy misy fitao-
vana sady tsy mbola natolotry ny tompony dia tsy azo am-
piasaina, ka dia vakivaky fotsiny ao ny rindrina sy fitaratra
ary ahiana hirodana ho azy toy ny Tranoben'ny Serasera
teo iny, satria efa ho avy ny orana. Miantso ireo malala-
tanana, sy izay afaka manampy ireo mpampianatra sy ray
aman-dreny ao amin'ity Ceg ity noho ny fahasahiranan'ny
ray aman-dreny, tsy hahafahany mampiana-janaka ny
any Mahabo sy Ankilivalo ary na dia hiezaka aza izahay
hoy izy ireo : ny rano ambolena tsy misy, etsy ankilany
koa ny asan-dahalo mamely.

Rajepa

Anisan’ny mpitarika ireo mpanara-maso avy amin’ny Safidy.

Hanamarika ny faha- 05 taona nijoroany, amin’ny taona
2024 hiditra io ny Groupe « Ny fitia », tarihan’i Fano-
kely. Ity farany izay efa manana traikefa sy haizatra
matanjaka eo amin’ny lafiny fitendrena zavamaneno
(Gitara maranim-peo) sy ny famoronana tononkira
ombam-peony, noho izy efa nilona an-taonany maro
tao anatin’ny habaky ny mozika. Ny Pasitera Randria-
mampionona Daniel, izay manatanteraka ny asan’ny
mpiandry ondry, eo anivon’ny fiangonana FJKM Bejofo
Fampihavanana, synodam-paritany Alaotra Chrome,
no filoham-boninahitry ny tarika. Tao anivon’ny fiango-
nana FJKM Bejofo Fampihavanana rahateo no  naha-
terahan’ny Groupe « Ny fitia ». Antom-pisian’ny tarika
ny hitory ny filazantsaran’i Kristy, amin’ny alalan’ny ta-
lenta ao anatin’ireo mpikambana. Marihana fa zanaky
ny fiangonana avokoa no mandrafitra ny Groupe « Ny
fitia ».
Anisan’ny mampiavaka ny tarika ny fivoizana ny « Hô-
sika » mampiavaka ny faritr’Alaotra. Mirona kokoa
amin’ny filalaovana sy famolahana ny gadona mihet-
sika toy ny « Salegy… » anatin’ny sokajin-kira evenje-
lika ny Groupe « Ny fitia », hoy i Fanokely. Misy « jijy »
ihany koa any anatin’ireo sanganasan’ny Groupe « Ny
fitia », mba hanamorana ny fampitana ireo hafatra ma-
fonja raiketin’ireo tononkira. Azo ambara ho mivoy ny
« Mozika evenjelika Sihanaka », araka izany ny tarika.
Anisan’ireo vazo mitaiza fanahy nahafantarana ny
Groupe « Ny fitia » ny « Gônan’i Jesosy ». Eo ampike-
trehana ny rindran-tsary ombam-peo amin’ny endrika
DVD andiany faharoa ankehitriny ny Groupe « Ny fitia
», izay handimby ny voalohany nirakitra rindran-tsary
niisa 13. Hiara-dalana amin’izany ihany koa ny fana-
tanterahana fitetezam-paritra ho fanatanterahana ilay
hoe : « Mitoria teny vaovao mahafaly ho an’izao tontolo
izao ». Ramatoa Noro izay filohan’ny mpanazava
SAMPATI, no  misahana ny fitaizana ara-panahy sy ny
lafiny fandihizana eo anivon’ny tarika. I Anjara, no
mitan-tsoroka amin’ny famoronana ny soradihy. Ma-
riah, Larciah, Tandrify, Manampy, Fanampy, Tsilavina,
Malalatiana, Tsinjo, Finoana, Anjara, Kely, Keissah,,
Mia, Hasina, Avotra ary i Aina no mpandihy. Ny hano-
lotra ny kanto sy ny meva hatrany ho voninahitr ‘An-
driamanitra no tanjona ho an’ny tarika.

Lalasoa Razafindrakoto

Groupe « Ny fitia »

Miangaly ny « Mozika evenjelika
sihanaka » 

Rehefa manakaiky toy
izao ny volana desambra
dia ny fety maro ho avy
no hiantefan’ny sain’ny
daholobe. Manana tolotra
miavaka mifanojo amin'
izany ny Tranombarotra «
Baolai » etsy Soarano sy
Analakely ary Bazar - Be
Toamasina. « Maro ny en-
tana vaovao, loha-laha-
rana amin' ny kalitao sady
mibika amin' ny vidiny mi-
rary izay hita ato aminay.
Izay hita ao ny Laser Tv
samihafa misy hatramin'
ny 120" - Smart tv sy télé
led misy manomboka 32"
hatramin' ny 85" ( misy
antoka 1 taona daholo),

congélateur ( izay mita-
zona ny hatsiaka aorian’
ny delestazy), machine à
laver smart wi-fi, réfrigéra-
teur miroir, friteuses sy

four multi - fonction, » hoy
ny tompon ' andraikitra.
Mbola misy koa ny entana
maro ilaina amin' ny an-
davanandro toy ny sub-

woofer, climatiseur isan-
karazany, four à gaz sy
électrique, écran plat ma-
rika « Toshiba », mini-
radio baffle bluetooth
solaire, synthétiseur, ma-
chine à café à capsule,
panneaux solaires mono
sy polychristalline, table
de mixage. Ny antsipi-
rian’izany rehetra izany
dia ho azo amin' ny « site
web » sy pejy fb : baolai
ary ao amin' ny 033 37
188 88 ( amin’ny ora fia-
sana). Dia ho maro loko
tokoa ny famaranana ity
volana ity miaraka amin' ny
Tranombarotra « Baolai ».

Aly

Tranombarotra BAOLAI 

Misy fihenambidy amin’ireo Tv Jeyoo

FiFidianana sy voka-piFidianana

Misy mandrahona ireo mpanara-maso avy amin’ny safidy

Entana hita amin’ny Tranombarotra Baolai.

Ny Groupe Ny Fitia sy ny mpandihiny.

Lozam-piarakodia teo Analamahitsy Tanàna ny alahady teo.


